
లికుచఘుసృణపంకకషాయితాంభఃపూరంబు లగుకాసారంబులవలనను, ఘనఘనాఘనఘటాకఠోరఘర్ఘరధ్వానగోధూమఘరట్టంబు లగుహట్టంబులవలనను, అనిలచలచ్చేలాంచలదండతాడనావిహితహేళిహయాళీకాలనక్రియాదత్తామారువిశ్రాంతు లగుప్రాసాదవైజయంతులవలనను, నవవికచవివిధకుసుమవాసనాపేటిక లగులీలోద్యానవాటికలవలనను, బటీరకర్పూరకస్తూరికాకుంకుమదహిమాంబుప్రముఖ నిఖిలపరిమళవస్తువిస్తారసౌరభోద్గారసముత్పణంబులగు నాపణంబులవలనను, హావభావవిలాసవిభ్రమైకభాజనంబు లగువనితాజనంబులవలనను, జనవిజితమరత్కురంగంబు లగుతురంగంబులవలనను, అసమసమరవిజయకారణంబు లగువారణంబులవలనను, నభిరామంబై యక్కలహంసంబునకుఁ గౌతుకం బాపాదించె. వెండియు.

	తే.	
పరిఖ గుడివోల దనచుట్టు దిరిగి యుండఁ

బరుల కేరికి గ్రహణగోచరము గాక

విషధరాధీశభాషితవిషమభాష్య

ఫక్కికయుఁ బోలె నొప్పె నప్పట్టణంబు.

	క.	
నెలపొడుపుల సురనదిని

ర్మలతరతదగారకుట్టిమస్రవదిందూ

పలతుందిలాప యగుచుం

దెలి వొందుఁ బతివ్రతౌచితీసంపత్తిన్.

	తే.	
క్రుంగఁబాఱుసహస్రాంశుఁ గూడ లేక

వెనుకఁ జిక్కినజరదంశువితతివోలెఁ

		 ఈ పేజీలో చివరి మార్పు 15 సెప్టెంబరు 2020న 00:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

